
I-Wi-Fi Yomphakathi
Ababambiqhaza bazofunda ngamanethiwekhi e-Wi-Fi yomphakathi kanye nezinzuzo
nezingozi zakhona. Okuzogxilwa kukho kakhulu, bazofundiswa ukubona i-Wi-Fi
engaphephile lapho itholakala kubo, baqonde nokungase kwenzeke uma
besebenzisa i-Wi-Fi engaphephile, futhi benze izinqumo ezihlakaniphile ngokuthi
kunini lapho bengaxhuma futhi basebenzise inethiwekhi ye-Wi-Fi engaphephile.

Iyini i-Wi-Fi?

Ingxenye Yokuqala

Buza Abafundi Bakho

Yimaphi amadivayisi owasebenzisela ukungena kwi-Inthanethi?

Lawo madivayisi axhuma kanjani kwi-Inthanethi?

Isithombe Sokuhileleka Kwekilasi

I-Wi-Fi iyindlela evamile yokuxhuma amadivayisi kwi-Inthanethi. I-Wi-Fi isebenzisa
imisinga yomsakazo ukuze ixhumanise amadivayisi ngaphandle kwentambo
exhonyiwe noma okuthile okuphathekayo.

Zicabange unamakhomphyutha aphathwayo amathathu endlini yakho, ongathanda
ukuwaxhuma kwi-Inthanethi. Ukuze wenze kanjalo, uzodinga naku okulandelayo:

1. Indawo yokufinyelela: Indawo yokufinyelela yinoma yikuphi okuthumela
(imisakazo?) imisinga ye-Wi-Fi futhi kunikeze imvume yokungena kwi-Inthanethi.
Amadivayisi akho adinga ukuthola le misinga ukuze axhunywe kwi-Inthanethi.
Ngezinye izikhathi ungadinga imvume ekhethekile (isib., igama lomsebenzisi
nephasiwedi) ukuze ungene futhi usebenzise umsinga ongaxhunyiwe osazaka nge-
AP.

2. Irutha: Irutha yidivayisi ebangela inethiwekhi phakathi kwawo wonke amadivayisi
(isib., amakhomphyutha, amathebulethi, nomakhalokhukhwini) endaweni enikeziwe
(njengasesikoleni, emitatsheni, noma ekhaya lakho). Ngokuvamile, amarutha
anendawo yokufinyelela eyakhelwe ngaphakathi kuwo (bheka umdwebo ongenhla).

Amarutha anobubanzi obulinganiselwe (ngokuvamile obufushane). Yingakho
uma idivayisi yakho isekudeni kakhulu nerutha, uzothola imisinga ebuthaka ye-
Wi-Fi noma ungayitholi nhlobo. Futhi, uma kunokuthile phakathi kwakho nerutha
(njengomakhiwo noma ibonda lezitina), lokho kunganciphisa imisinga oyitholayo.

Nakuba ukuxhuma kwirutha kunikeza imvume yenethiwekhi, lokho akusho
ukuthi uzokwazi ukuxhuma kwi-Inthanethi. Ukuze amadivayisi ambalwa
akwinethiwekhi akwazi ukuxhuma kwi-Inthanethi, irutha kumelwe ixhunywe
kwimodemu.

3. Imodemu: Imodemu yidivayisi ebangela futhi ikugcine uxhunyiwe Kwabakunika
Izinsiza nge-Inthanethi (ISP) ukuze ukwazi ukungena kwi-Inthanethi. Iguqula
imisinga evela ngaphandle kwendawo yakho enikeziwe ukuba ibe imisinga
engafundwa yikhomphyutha yakho namanye amadivayisi edijithali.



Ngokwesimo esithile, i-AP nerutha ziyidivayisi eyodwa exhunywe ngokoqobo
kwimodemu, kusetshenziswa intambo ekhethekile ebizwa nge-Ethernet. Kusuke
kukhulunywa ngayo uma uzwa abantu bethi uxhunywe “ngentambo” kwi-
Inthanethi.

Amadivayisi aphathwayo angakwazi ukuxhuma nangeselula kwi-Inthanethi,
ikakhulukazi uma engekho kwinethiwekhi yasesikoleni, emtatsheni, noma
ekhaya. Ukuxhuma ngeselula kuwuhlobo lokuxhuma ngomsinga womsakazo
otholakala kabanzi uma uqathaniswa nowerutha. Ukuxhuma ngeselula
kusebenzisa izithumeli nezamukeli ezibizwa ngeseli lezinqaba, ukuze idivayisi
yakho ixhunywe kwi-Inthanethi.

Ingxenye Yesibili

Buza Abafundi Bakho

Ziyini izinzuzo ze-Wi-Fi?

Yiziphi ezinye zezinkinga ze-Wi-Fi?

Yini engabangela inkathazo ngokuphepha uma usebenzisa i-Wi-Fi, kunalapho
usebenzisa i-Inthanethi exhunywe ngentambo?

Kungani uthola imisinga ebuthaka ye-Wi-Fi ocingweni lwakho njengoba uphuma
ebhilidini?



Ukukhetha Inethiwekhi ye-Wi-Fi

Ingxenye Yokuqala

Buza Abafundi Bakho

Ingabe aphephile wonke amanethiwekhi e-Wi-Fi? Kungani/pho-ke kungani?

Tshela Abafundi Bakho

Ngezinye izikhathi, unikezwa ithuba lokukhetha ukuthi iyiphi inethiwekhi ye-Wi-Fi
ongathanda ukuyisebenzisa. Kubalulekile ukukhumbula ukuthi kunezingozi ezinkulu
uma ungaxhuma kwinethiwekhi engafanele. Ngokwesibonelo, amanethiwekhi e-Wi-
Fi angavikelwe yilawo angadingi iphasiwedi ukuze ungene kuwo. Uma
ukwinethiwekhi engavikelwe, kubulula ngabanye abantu abakuleyo nethiwekhi
ukubona ukwaziswa kwakho. Bangakuntshontsha ukwaziswa okuthumela ngaleyo
nethiwekhi noma babheke lokho okwenzayo.

Ngakolunye uhlangothi, amanethiwekhi e-Wi-Fi avikelwe nathenjwayo yilawo adinga
iphasiwedi, ahluthulelwe, kanye nalawo onesiqinisekiso sokuba angewalelo gama
osuke ubhalisela ukungena ngaphansi kwalo. Ngokwesibonelo, ukubhalisa
kwinethiwekhi enegama elifana nelesikole sakho kungabangela ukuba ukuwaziswa
kwakho kudaluleke kunoma ubani. Ngakho, amanethiwekhi avikelwe nathenjwayo
yilawo anikeza isivikelo esiphelele.

Okuthile ongakucabangela wumongo noma indawo lapho kutholakala leyo
nethiwekhi ye-Wi-Fi. Ngokwesibonelo, uma usendaweni yamabhayisikobho bese
ubona inethiwekhi yegama elifana nelesikole sakho ocingweni njengoba ufuna
ukuxhuma kwi-Wi-Fi, ungase usole ukuthi leyo nethiwekhi izama ukulingisa noma
“ukuzenza” eyasesikoleni ukuze iqoqe amaphasiwedi abafundi abangaqaphile.

Lapho usetha inethiwekhi ye-Wi-Fi evikelwe ngephasiwedi, umnikazi kumelwe
akhethe ukuvula inqubo yesihluthuleli serutha. Izinqubo ezivamile zesihluthuleli
yilezi, Wired Equivalent Privacy (WEP), i-Wi-Fi Protected Access (WPA), noma i-
WPA2. Lezi zinqubo zenza ukuba ukwaziswa okuthunyelwa ngenethiwekhi
engaxhunyiwe kuhluthulelwe (noma “kuvalwe”).

Ukuhluthulela kwasungulwa ngenjongo yokukwenza kube nzima ngogaxekile
ukubona lokho okuthumelayo. Kodwa zonke lezi zinqubo (WEP, WPA, ne-WPA2),
zibonakele zisengozini yokusongelwa ogaxekile. Ngakho, kubalulekile nokuthembela
ekuxhumeni kwewebhu okuphephile lapho uthumela ukwaziswa nge-inthanethi.

I-HTTPS iwumgomo osetshenziswa yizingosi ukuhluthulela ukwaziswa okuhanjiswa
nge-Inthanethi. Ukuhluthulela kungenqabela umuntu wangaphandle ongenayo
imvume ukuba abheke ukwaziswa kwakho kalula lapho oxhume khona. Inesivikelo
esengeziwe futhi ingasetshenziswa kunoma yisiphi isiphequluli ngokubhala “https://”



ngaphambi kwekheli le-URL olusebenzisayo (isib., https://www.mysite.com). Kodwa
akuzona zonke izingosi ezisekela i-HTTPS.

1. Kumelwe ufake ukwaziswa okuzwelayo kuphela (isib., amaphasiwedi,
ukwaziswa kwekhadi lesikweletu) emakhasini engosi eno-HTTPS:// isiqalo.

2. Iziphequluli eziyinhloko zibonisa izivikelo ezifana nengidi eduze nomugqa
wekheli, ukubonisa ukuthi uzoxhuma ngokuphepha ku-HTTPS.

3. Ngeshwa, i-HTTPS ayiqinisekisi ukuthi uzophepha kwezinye zezingosi ezinonya
nazo ezisekela i-HTTPS. I-HTTPS ivikela ukuxhuma kodwa ayiqinisekisi ukuthi
leyo ngosi iphephile.

Tshela Abafundi Bakho

I-Secure Socket Layer (SSL)/Transort Layer Security (TLS) ngamagama
ezobuchwepheshe agcina i-HTTPS iphephile. I-SSL/TLS isebenzisa okhiye
bokuhluthulela bedijithali, abasebenza njengokhiye bangempela. Uma ubhalele
umngane wakho imfihlo epheshaneni, noma ubani othola lelo phepha angayibona
leyo mfihlo. Kunalokho, zicabange unikeze lowo muntu ukhiye ongokoqobo ofana
nowakho, bese ufaka izimfihlo zakho emabhokisini ahluthulelwayo afanayo. Uma
othile engahlangana nalawo mabhokisi, kungaba nzima ngaye ukubona imfihlo
yakho ngaphandle kokhiye. Uma othile ebengazama ukubeka ibhokisi elifanayo
esikhundleni salelo, wena uzobona ngokuthi ukhiye angasebenzi kulo. I-SSL/TLS
isebenza ngendlela efanayo, kodwa ngengosi.

Izikhombo zesivikelo sesiphequluli zizochaza nokwaziswa kwesitifiketi se-Extended
Validation (EV). Izitifiketi ze-EV zinikezwa izingosi eziqinisekisa ubunikazi bazo
kwabasemagunyeni ezitifiketi. Ezipheqululini ngezinye izinkathi, izikhombo ze-EV
zivela ngokwesimo segama lalelo khasi lengosi noma inhlangano yokubhalisa eduze
nomugqa wekheli. Uma unezinsolo ngokuqukethwe engosini ethile, ungahlola ubone
ukuthi i-URL esesitifiketini ihambelana ne-URL esesipheqululini ngokuchofoza
kwethi “View Certificate.” [Kungaba wusizo ukubonisa ababambiqhaza esikrinini
ukuthi bayithola kanjani ethi “View Certificate.”] Indlela okuthola ngayo lokhu
iyahluka, kuye ngesiphequluli. Ngokwesibonelo, kwi-Chrome, ngaphansi kwethi
“View,” chofoza “Developer” bese “Developer Tools.” Kusukela kwethi “Developer
Tools” chofoza ithebhu ethi “Security,” bese “View Certificate.”

Buza Abafundi Bakho

Yini okumelwe ucabange ngayo uma uxhuma kunoma iyiphi inethiwekhi?

1. Ezinye zezimpendulo kungaba: yindawo (noma umnikazi wenethiwekhi),
imvume (noma ukuthi obani abanye abaxhume kuyo), kanye nomsebenzi (noma
lokho okwenzayo kuleyo nethiwekhi).



Ubani olawula inethiwekhi ye-Wi-Fi ekhaya? Esikoleni? Esitolo sekhofi?

1. Abazali/abakunakekelayo yibona abalawula inethiwekhi ye-Wi-Fi ekhaya,
abaqondisi noma abaphethe yibona abalawula inethiwekhi yasesikoleni, kanye
nabanikazi besitolo sekhofi yibona abalawula eyabo inethiwekhi.

Ingabe uyabazi ngokoqobo laba bantu? Uyabethemba yini laba bantu?

1. Hilela ababambiqhaza engxoxweni yokuthi bangabethemba kanjani laba bantu
ngokuhlukile.

Tshela Abafundi Bakho

Kumelwe umazi futhi umethembe umuntu olawula inethiwekhi ye-Wi-Fi. Ngesinye
isikhathi, unganquma ukuthi ungubani umnikazi ngokusebenzisa i-SSID
yenethiwekhi.

I-Service Set Identifier (SSID) yigama lenethiwekhi ye-Wi-Fi ongayibona lapho
uzama ukuxhuma. I-SSID ivame ukusetshenziselwa ukubonisa ukuthi ubani
umnikazi wenethiwekhi kanye nokunye ukwaziswa okumayelana nenethiwekhi.
Kodwa cikelela njengoba omunye nomunye (okwaziyo ukwenza kanjalo)
engazenzela i-SSID. Ngokwesibonelo, othile angenza i-SSID efana naleyo
oyisebenzisa esikoleni. Lesi yisibonelo sokulingisa inethiwekhi eyaziwayo
nethenjwayo, ngenjongo yokuntshontsha amagama abasebenzisi namaphasiwedi.

Ukwazi ukuthi ubani umnikazi wenethiwekhi kungakusiza unqume ukuthi leyo
nethiwekhi iphephile yini. Uma ingeyomuntu noma inhlangano oyethembayo,
ngokuvamile uzozizwa ukhululekile ekuxhumeni kuyo. Kodwa, uma kuyinethiwekhi
engaziwa, akumelwe uxhume kuyo njengoba ungazi ukuthi ubani umnikazi werutha
ozama ukuxhuma kuyo. Ngenxa yokuthi konke okuzobe kwenzeka kuleyo
nethiwekhi kudlula kurutha, lokho kungenza umnikazi abone noma arekhode lokho
okwenzayo engosini okuyo.

Lapho uxhuma kwi-Wi-Fi, idivayisi yakho ixhunywa kwinethiwekhi yendawo
yamadivayisi, futhi leyo nethiwekhi iyona exhuma kwi-Inthanethi kabanzi. Ngenxa
yokuthi idivayisi yakho ishintshisana ngokwaziswa isebenzisa le nethiwekhi,
kubalulekile ukuba uwethembe amanye amadivayisi axhunywe lapho -- okusho
ukuthi noma iyiphi idivayisi exhunywe kuleyo nethiwekhi. Kunjengokusebenza
neqembu njengoba nenza esikoleni -- ufuna isisekelo sokubethemba abantu
osebenzisana nabo!

Ukusebenzisa iphasiwedi kwinethiwekhi kunganquma ukuthi ubani okumelwe
axhume kuyo. Lokhu kusho ukuthi uzokwazi kahle ukubona ukuthi obani
abakwinethiwekhi -- kungakhathaliseki ukuba umndeni wakho, abangane, noma
abathengi bekhofi -- kunalapho uma leyo nethiwekhi ibivulekele wonke umuntu.



Kungakhathaliseki ukuba unquma ukujoyina noma ukungajoyini inethiwekhi
enezinsolo, ofisa ukukwenza kunganqunywa ngokwalokho ozokubona kwenzeka
ngokuqondene nokuphepha kwi-inthanethi. Ungase ucabange, Ngizimisele
kangakanani ukudela i-akhawunti yami, kunokujoyina inethiwekhi evamile
etholakalayo?

Buza Abafundi Bakho

Ingabe kumelwe ufunde izindaba kwi-inthanethi/amabhulogi usebenzisa inethiwekhi
yakho ye-Wi-Fi ekhaya? Esikoleni? Esitolo sekhofi?

1. Chaza ukuthi okuqukethwe ekhasini kuwukwaziswa okungazweli ngokuvamile.
Eqinisweni lokhu ungakwenza kunoma iyiphi inethiwekhi.

Ingabe kumelwe uthumele inombolo yekhadi lesikweletu usebenzisa inethiwekhi
yakho ye-Wi-fi ekhaya? Esikoleni? Esitolo sekhofi? Kungani?

1. Bambani ingxoxo ngokuthi kungani kuphephe kangaka ukwenza kanjalo nge-Wi-
Fi yasekhaya kodwa hhayi eyasesitolo sekhofi. Xoxani nangokuthi, nakuba
inethiwekhi yasesikoleni ivame ukwethenjwa, kungaba yingozi ukwenza kanjalo
njengoba lokho kwaziswa kuzwela kakhulu.

Ingabe kumelwe uhlole i-imeyili yakho usebenzisa inethiwekhi yakho ye-Wi-Fi
ekhaya? Esikoleni? Esitolo sekhofi?

1. Xoxani ngokuthi kungani kuphephe kangaka ukwenza kanjalo ngenethiwekhi
yasekhaya, kuye nangalokho okuqukethwe kuleyo imeyili. Ngokwesibonelo,
abanye banama-imeyili amaningi abawasebenzisela izinjongo ezahlukahlukene
(isib., ukumaketha / ama-imeyili okuthuthukisa okuthile; kanye nokuxoxa
nabangane nomndeni).

Tshela Abafundi Bakho

Ukwaziswa okuzwelayo, kuhlanganise namaphasiwedi nokwaziswa kwebhange,
kungcono kuthunyelwe/kubhekwe ngenethiwekhi yangasese ephephile, ngezingosi
ezisebenzisa i-SSL/TLS kunangenethiwekhi ehlanganyelwa nomphakathi. Lokhu
kwaziswa okuyimfihlo kuba sengozini uma ukuthumela noma ukuvula kwinethiwekhi
ehlanganyelwe nabantu ongabazi noma ongabethembi.

Angeke kucace ukuthi ukwaziswa kuzwela noma kuvame kangakanani ngoba imfihlo
iyisinqumo somuntu siqu ozenzela sona wedwa. Kubalulekile ukucabangela isimo
ngasinye ukuze unqume ukuthi kumelwe uxhume yini kuleyo nethiwekhi. Zibuze
ukuthi uyamethemba yini umnikazi waleyo nethiwekhi, abanye abaxhume kuyo,
yikuphi ozokwenza ngayo, nokuthi hlobo luni lokwaziswa owabelana ngakho



ngaphambi kokunquma ukuxhuma noma ukungaxhumi kuyo.



Amanethiwekhi Avikelwe Nangavikelwanga

Ingxenye Yokuqala

Ukuhileleka Kwekilasi

Sicela uphawule: Ingxenye yokuqukethwe kwalomsebenzi ihlanganisiwe kwesithi
“Umsebenzi #2: Ukukhetha Inethiwekhi ye-Wi-Fi.” Siyahoxa ekwahluleleni kwakho
ngokuqondene nokuthi ungathanda noma awuthandi ukuphinda lesi sifundo noma
uyaseqa.

Tshela Abafundi Bakho

Njengoba kubonisiwe ekuqaleni, amanethiwekhi e-Wi-Fi angavikelwe yilawo
angadingi iphasiwedi ukuze ungene kuwo. Ukusetshenziswa kwamanethiwekhi
angavikelwe kukubeka engozini ukwaziswa okuthumelayo nokwamukelayo ngaleyo
nethiwekhi.

Amanethiwekhi e-Wi-Fi avikelwe yilawo adinga iphasiwedi futhi ahluthulelwe.
Umuntu osungule leyo nethiwekhi wuyena okhethayo ukuthi ayihluthulele noma cha.
Ukuhluthulela kuvala ukwaziswa okuthumelayo nokwamukelayo ngenethiwekhi,
okwenza kube nzima ngogaxekile okwinethiwekhi efanayo ye-Wi-Fi ukuba abone
lokho okuthumelayo noma okwamukelayo.

Ngenxa nje yokuthi inethiwekhi ivikelwe akusho ukuthi ukwaziswa kwakho
kuvikelekile. Ngokuqinisekile kuze kungcono ukusebenzisa inethiwekhi engavikelwe;
kodwa nalapho, ugaxekile ozimisele angayithola indlela yokubona ukwaziswa
kwakho.

Kunezinqubo ezintathu ezivamile zokuhluthulela amanethiwekhi e-Wi-Fi: Yilezi,
Wired Equivalent Privacy (WEP), i-Wi-Fi Protected Access (WPA), noma i-WPA2. I-
WEP ne-WPA seziphelelwe yisikhathi futhi amanethiwekhi angaphansi kwazo
kumelwe abhekwe njengangavikelekile. Ngaphezu kwalokho, i-WAP2 nayo
isibhekwa njengesongelwa ogaxekile.

Ukuze uqiniseke ukuba ukwaziswa kwakho kuvikeleke ngokugcwele, hlola ubone
ukuthi izingosi ozisebenzisayo zihluthulelwe yini kusetshenziswa i-SSL/TLS.

Buza Abafundi Bakho

Ukhona othile ongacabanga ngesibonelo senethiwekhi evikelwe ngephasiwedi ake
wayisebenzisa?

1. Ezinye izibonelo zihlanganisa i-Wi-Fi yasekhaya, i-Wi-Fi yasesikoleni, kanye
namanethiwekhi e-Wi-Fi akwezinye izindawo zomphakathi njengamakhefi.



Ukhona othile ongacabanga ngesibonelo senethiwekhi engavikelwe ake
wayisebenzisa?

Kuthiwani ngezibonelo zenethiwekhi evikelwe?

Tshela Abafundi Bakho

Ungabheka ukuthi inethiwekhi ye-Wi-Fi ihluthulelwe ngokuhlola inethiwekhi noma
amasethingi wokungaxhunyiwe kwidivayisi yakho.

Ingxenye Yesibili

Ukuhileleka Kwekilasi

Ngaphambi kwalesi sifundo sokuhlangenwe nakho, makube nosesho lwe-Inthanethi
ukubukeza indlela yokuhlola izinhlobo zenethiwekhi evikelwe ngokwamasistimu
ahlukahlukene ezinhlelo zokusebenzisa umshini. Emva kwalokho, fanekisa indlela
yokuthola ukuthi hlobo luni lwesihluthulelo olusetshenziswa yileyo nethiwekhi.
Ngokwesibonelo, ku-MacOS, chofoza ku-System Preferences -> Network -> Select
Wi-Fi -> Khetha Igama Lenethiwekhi Efanele. Ngaphansi kwethebhu ye-Wi-Fi,
kuzoba nohlu lwamanethiwekhi angaziwa kanye nekholomu eliveza ukuthi hlobo luni
lwesihluthulelo esisetshenzisiwe.

Tshela Abafundi Bakho

Akukona konke okuxhunywe ngokulingana. Lapho inethiwekhi ingavikelekile,
omunye nomunye angaxhuma kalula kuyo, futhi akucaci ukuthi ubani olawula leyo
nethiwekhi. Ukujoyina inethiwekhi engavikelekile kukubeka engozini, ngoba
ukwaziswa okuthumelayo nokwamukelayo, njengokuphithezela okwenzeka engosini
(amakhasi, amaphasiwedi, njll.), kungabukwa abanye abantu abakuleyo nethiwekhi
uma ungaxhumanga nge-SSL/TLS.

Ukuhileleka Kwekilasi

Kuye ngokolwazi lobuchwephese lwababambiqhaza bakho, ungafisa ukuxoxa nabo
ngokusetshenziswa kwe-Virtual Private Networks (VPN) njengesenezelo sesembozo
sokuvikela lapho usebenzisa i-Wi-Fi. Sicela ubhekisele kumalinki e-VPN engxenyeni
Yezinsiza ngokuqondene nokwaziswa okwengeziwe.



Ukuqaphela Ukuphepha Kokuxhumeka

Isihloko Sengxenye

Ukuhileleka Kwekilasi

Hlela ababambiqhaza ngamaqembu angu-2-3. Ukuphepha Kokuxhumeka
Okubhuntshile: Nikeza ababambiqhaza iphepha futhi wabele iqembu ngalinye
isigcawu. Nikeza ababambiqhaza imizuzu engu-5 yokuba baxoxisane ngezigcawu
zabo. Emva kwalokho, cela amaqembu abelane ngezimpendulo zawo. Izimpendulo
ziphawulwe ngokuluhlaza ephepheni.



Isabelo

Ingxenye Yokuqala

Isabelo

Cela ababambiqhaza ukuba:

1. Badwebe uhlu lwesikhathi losuku oluvamile, baphawule amanethiwekhi e-Wi-Fi
abavame ukuxhuma kuwo.

2. Kulawo manethiwekhi avezwe ohlwini, ababambiqhaza mabakhethe amabili,
bese bachaze ngayinye yawo ngesigatshana, basho ukuthi injani -- nokuthi
obani abaxhume kuyo? Ubani oyivikelayo?

3. Ngaphezu kwalokho -- kumanethiwekhi amabili akhethiwe -- ababambiqhaza
mabasho ukuthi yimaphi amathuba eza nokuxhuma kulawo manethiwekhi
nokuthi yiziphi izingozi ezingaba khona.

